
San Guiepp 

u l-Gzejjer M altin 
mill-Kan. Dun Gui:epp Bonello, 

Kantur u Prokuratur tal-Fratellanza 

Wiehed miH-iktar qaddisin popolari fostna 1-Maltin zgur li huwa San Guzepp, 
Missier Putattiv ta' Gesu u Gharus tal-Beata Vergni Marija. F'Malta ghandna 
erba' parrocci dedikati lil San Guzepp, u ohra f'Ghawdex - H-Qala. F'diversi 
parrocCi f'Malta 1-festa ta' San Guzepp tigi celebrata bl-ikbar solennita, anke b'festa 
esterna bil-baned u 1-loghob tan-nar. Hafna huma 1-Maltin 1i huma msemmija 
ghal San Guzepp, fosthom 63 sacerdot f'Malta u 35 f'Ghawdex, inkluz 1-ArCisqof 
mahbub tagnna . Hafna huma wkoH in-nicec bi statwa ta' SaB"'Guzepp fit-toroq 
taghna, u f'diversi rhula nsibu toroq li 1-isem taghhom huma ghal dan il-qaddis . 
F'kuH parrocca taghna ssib altar, kwadru jew statwa ta' San Guzepp . Dan koHu 
juri kemm il-qima lejn San Guzepp hija mxerrda hafna f'Malt au Ghawdex. 

L-lmsida 
Il-qima lejn San Guzepp fl-Imsida bdieha Mons. Frangisku Falzon, hu 1-

Venerabbli Nazju Falzon. Dan il-Monsinjur kien devot kbir ta' San Guzepp, u 
ried il-knisja 1-gdida ta' 1-Imsida tigi dedikata lil San Guzepp . Ghalhekk ta Lm8 ,000 
minn butu biex tinbena. 

L-Imsida saret parrocca fis-sena 1867 , u 1-
ewwel knisja parrokkjali kienet tal-Kuncizzjoni , 
dik li qieghda wara 1-Ghajn tal-Hasselin. Iida wara 
ftit taz-zmien inhasset il-htieg~abiex tinbena 
knisja akbar li fiha tkun tista' tilqa' 1-popolazzjoni 
li dejjem bdiet tizdied. Ghalhekk twaqqafkurnitat, 
inxtraw 1,333 qasba kwadru ta' art, u bl-ghajnuna 
ta' bosta benefatturi tqieghdet 1-ewwel gebla fl-4 
ta' April 1886; u kif ghidna qabel, giet dedikata lil 
San guzepp skond ix-xewqa ta' Mons. Falzon. 

Minn dak iz-zrnien sa Hum, il-qima lejn San 
Guzepp dejjem bdiet tikber, u Hum il-knisja ta' 1-
Imsida hija wahda mill-isbah ta' Malta. Il-pittura 
ta ' 1-abside tal-kor hija ta ' Anton Inglott u saret fl-
1945. Il-pittura tas-saqaf tal-knisja hija miH-isbah, 

xoghol ta' Emvin Cremona. ·· L-istatwa ta' San 
·Guzepp waslet Malta ghall-festa ta' 1-1893; kienet 
mahduma f 'Lecce u thallset mis-sur Francesco 
Tabone. 

11-Kalkara 
Id-devozzjoni lejn San Guzepp fil-Kalkara bxiet 

bit-thabrik tal-Kanonku Primicerju Dun Guzepp 
Azzopardi, meta fis -sena 1890 bdiet tinbena 1-knisja 
dedikata lil San Guzepp . Din il-knisja, li kienet fi 
Triq Rinella, ikkonsagrata fis-sena 1921 , inbniet fuq 
bicca art moghtija mill-Kapitlu ta' Bormla, skond il
pjanta tal-Perit V. Attard. 

Il-Kalkara saret parrocca fis-sena 1898u1-knisja 
parrokkjali ggarrfet totalment fil-gwerra, nhar 1-10 
ta' April 1942. Maghha ntilfu hafna affarijiet, fosthom il-vara sabiha ta' San 
Guzepp, xoghol ta' 1-iskultur Ghawdxi Wistin Camilleri. 

Wara 1-gwerra, bit-tahbit ta' Mons. Mikiel Gonzi, ArCisqof ta' Malta, 
devotissimu ta' San Guzepp u li ghadda tfulitu fil-Kalkara , inbniet il-knisja li 
hemm illum. L-ewwel gebla tqieghdet fl-1944 fi zmien il-Kappillan Carmelo 
Xuereb, illum il-Vigarju Emeritus, u kienet lesta sitt snin wara, meta tbierket minn 
Mons. ArcisqofGonzifis-7 ta' Settembru 1952. L-istatwa ta' San Guzepp ingiebet 
minn Bolzano, u 1-kwadru titulari huwa I-antik tal-knisja ta' qabeI impitter minn 
Guzeppi Call. Il-festa ta' San Guzepp issir fix -xahar ta' Luiju. 

Birkirkara 
Id-devozzjoni f'Birkirkara hija qadima hafna, tant li fil-knisja bazilka ta' 

Birkirkara nsibu altar ta' San Guzepp, fratellanza u anke statwa sabiha ta' I-iskuitur 
Vincenzo Dimech fl-1826; izda zgur Ii I-qima Iejn San Guzepp xterdet iktar meta 
I-knisja ta' San Guzepp Haddiem saret parrocca fis -sena 1973. 

Il-knisja parrokkjaii ta' San Guzepp Haddiem saret bit-thabrik ta' Mons. 
Prepostu Ignaz ju Sciberras Psaiia u bdiet tinbena fl-1965, meta tqieghdet 1-ewweI 
gebia fit-12 ta' Settembru 1965 minn Mons. Arcisqof Gonzi. L-istiI taghha huwa 
Ruman modem skond iI-pjanta tad-Ditta Mortimer & Degiorgio. Qamet madwar 
Lm16,000 u I-art giet moghtija mis-Sur Guzeppi Zerafa. Kienet Iesta fl-1 ta' 
Mejju 1967. L-istatwa sabiha ta' San Guzepp saret I-Itaija, fuq iI-mudell ta' I
artist Emvin Cremona. 

11-Manikata 
Il-qima Iejn San Guzepp fiI-Manikata bdiet meta nbniet knisja zghira ta' San 

Guzepp fis -sena 1918 bil-gbir tan-nies. Ftit wara I-gwerra izda n-nies taI-Manikata 

xtaqu li jibnu knisja akbar u isbah . Tqabbad il-Perit Richard England li ghamel il
pjanta bi stil modern , li spira runu mill-girna li xi kultant naraw f'nofs xi ghalqa 
biex fiha 1-gabilott jerfa' 1-ghodod tieghu. 11-knisja tesa ' 700 run li huma bizzejjed 
ghall-komunita ta' dik ix-xaqliba. L-ewwel gebla tqieghdet fit-18 ta' Awissu 1964 
u saret parrocca fis-sena 1975. 11-festa ta' San Guzepp issir 1-ahhar Hadd ta' Awissu. 

Ir-Rabat, Malta 
Nahseb li d-devozzjoni lejn San Guzepp fostna 1-Maltin bdiet fir-Rabat. Fis

sena 1568 diga nsibu kappella-oratorju f'gieh San Guzepp. L-Arcikonfraternita 
ta' San Guzepp tar-Rabat hija 1-eqdem wahda ta ' Malta. Twaqqfet fis-sena 1345. 
Ghadha sa llum torganizza bl-ikbar solennita 1-festa ta' San Guzepp li ssir kull 
sena fid-19 ta' Marzu. Fl-oratorju ta ' San Guzepp , proprjeta ta!-fratellanza, insibu 
hafna affarijiet sbieh ta' valur artistiku rnill-aqwa, fosthom il-vara ta' San Guzepp , 
imlaqqam ix-Xih , li fis-sena 1956 gie nkurunat mill-ArCisqof Gonzi fuq il-Fosos 
tal-Furjana fost 1-entuzjazmu kbir-tal-poplu Malti . Hemm statwa ohra ta' San 
Guzepp li saret Messina fl-1890, li tohrog kull sena fil-process joni tad-19 ta' Marzu. 
II-Banda L 'lsle Adam tar-Rabat hija taht il-patrocinju ta ' San Guzepp , u fost il
membri ta' din is-Socjeta nsibu devozzjoni kbira lejn dan il-qaddis. 

Parrocci Olira 
Fil-parrocCi ta' Hal Kirkop , Hal :Ghaxaq, il-Harnrun u Haz-Zebbug hemm 

devozzjoni specjali lejn San Guzepp fejn insibu wkoll banda li torganizza festa 
esterna ad unur ta' dan il-qaddis. F'Ghawdex hemm il-parrocca tal-Qala fejn il
kwadru titulari gie nkurunat mill-Kardinal Colombo fis-sena 1971. L-istatwa 
titulari saret Marsilja u z:lanznet fis-27 ta' April 1890. 

F'hafna parrocci ohra f'Ghawdex u f'Malta nsibu altari, kwadri u fratellanzi 
ta' San Guzepp. L-istatwa ta' Bormla hija ta' Abram Gatt; dik ta' Birkirkara hija 
ta' Censu Dimech (1826); ta' Hal Gharghur hija ta ' Karlu Darmanin; tal-Furjana 
ta' Censu Decandia; il-vari 1-ohra ta' diversi parocCi huma wkoll ta' valur artistiku 
mill-aqwa. 11-pitturi Maltin, bhal Frangisku Zahra, Guzeppi Call., Emvin Cremona, 
u ohrajn kollha tawna figuri tassew artistici ta' dan il-qaddis. Dan kollu juri kemm 
id-devozzjoni lejn San Guzepp hija rnxerrda sewwa f'dawn il-gzejjer Maltin . 

Glieluq 
J' Alla dan it-taghrif li gbart jiswa biex il-qima ta' San Guzepp f' pajjizna tkompli 

tikber. Ma ghandniex ninsew li 1-akbar gieh li nistghu naghtu lil San Guzepp 
huwa li nippruvaw infasslu hajjitna fuq 1-ezempji sbieh li jaghtina. San Guzepp 
kien rage! gust li dejjem fittex li jaghmel dak kollu li Alla ried minnu, ukoll jekk 
dan kien jitlob sagrificcji kbar. 

J' Alla nitghallmu minnu nilqghu bil-qalb dak kollu li Alla jitlobna. 

